
1. Am beth mae’r adroddiad yn sôn? 

 
Y pwerau a roddwyd gan Lywodraeth Cymru i Awdurdodau Lleol yng Nghymru i gynyddu’r 
Dreth Gyngor ar gartrefi gwag hirdymor ac ail gartrefi o ganlyniad i Ddeddf Tai (Cymru) 
2014. 
 

2. Beth yw'r rheswm dros lunio’r adroddiad hwn? 
 
Yng nghyfarfod o’r Cyngor Llawn ar 5 Rhagfyr 2017 cytunwyd i ddefnyddio’r pwerau 
hynny, a phenderfynwyd ar y canlynol:- 

 Codi ardoll Treth Gyngor o 50% yn ychwanegol ar Eiddo Gwag Hirdymor o fis 
Ebrill 2018. 

 Codi ardoll Treth y Cyngor o 50% ychwanegol ar ail gartrefi o fis Ebrill 2019 (yn ôl 
y ddeddfwriaeth, rhaid rhoi 12 mis o rybudd am unrhyw newid i berchnogion ail 
gartrefi)  

Fodd bynnag, penderfynwyd hefyd i adrodd yn ôl i’r Cyngor llawn am effaith y polisi ôl 12 

mis.  

  

3. Beth yw’r Argymhellion? 
 
Argymhelliad 1  
Nodi cynnwys yr adroddiad ac aros ar y lefel bresennol o ardoll y cytunwyd, sef 50% 
ychwanegol o bremiwm Treth y Cyngor ar eiddo gwag hir dymor.  
Argymhelliad 2  
I symud ymlaen â gweithredu’r premiwm Treth y Cyngor ychwanegol o 50% ar ail gartrefi 
o fis Ebrill 2019 fel y cytunwyd arno.   
 

4. Manylion yr Adroddiad 
 
O 1 Ebrill 2017 rhoddwyd pwerau i’r Cynghorau yng Nghymru i godi hyd at 100% 
ychwanegol ar berchnogion cartrefi sydd â chartrefi gwag hirdymor ac ail gartrefi.  
Bwriedir i’r nodau a ddatgenir yn y ddeddfwriaeth gael eu defnyddio fel offer: 
 
 i helpu i ailddefnyddio cartrefi gwag 
 cynyddu'r cyflenwad o dai fforddiadwy  
 gwella cynaliadwyedd cymunedau lleol 

Y diffiniadau statudol (o fewn y Ddeddf Tai ydi): 



 diffinnir cartref gwag hir dymor fel annedd sydd heb ei feddiannu a heb ei 
ddodrefnu'n sylweddol am gyfnod parhaus o flwyddyn o leiaf. 

 diffinnir ail gartref fel annedd nad yw’n gartref neu’n brif gartref person sydd wedi’i 
ddodrefnu’n sylweddol.  

 
Mae’r sail resymegol dros argymell premiwm o 50% yn Sir Ddinbych wedi'i nodi isod:  

• Mae’r rhanbarthau yn cytuno y bydd cytgord mewn taliadau (h.y. yr un gyfradd % ar 
y ddau fath o eiddo) yn arwain at lai o symud o un categori i’r llall a llai o ddryswch 
ymysg preswylwyr;   

• Roedd premiwm o 50% yn gyson â mwyafrif y cynghorau eraill yng ngogledd Cymru; 
• Nid yw 50% yn or-llethol ond mae’n debygol o fod yn ddigon i newid ymddygiad er 

mwyn sicrhau bod eiddo yn cael ei ddefnyddio unwaith eto; 
• Ar y cyfan roedd yr ymatebion i'r ymgynghoriad yn cefnogi premiwm o 50%. 

 

Mae’r effaith weinyddol a nodwyd trwy gydol y flwyddyn yn cynnwys:  

 

 Cynnydd mewn ymweliadau archwilydd eiddo er mwyn gwahaniaethu rhwng 

cartrefi gwag ac ail gartrefi. Nes bydd y premiwm yn berthnasol i’r ddau 

ddosbarthiad o eiddo, mae rhai cartrefi wedi cael eu hailddosbarthu o gartrefi gwag 

i ail gartrefi yn ystod y flwyddyn, ac mae'n rhaid ymweld â nhw yn rhan o'r broses.  

 Roedd yna gynnydd mewn ymholiadau dros y ffôn, ond mae hyn bellach wedi 

sefydlogi. 

 Derbyniwyd pump o gwynion Cam 1 er na chafodd yr un ohonynt eu cadarnhau, 

na symud ymlaen i Gam 2.  

 

5. Sut mae'r penderfyniad yn cyfrannu at y Blaenoriaethau Corfforaethol? 
 
Mae cyswllt uniongyrchol rhwng hyn â'r Blaenoriaeth Corfforaethol Tai, trwy sicrhau fod 
"Pawb yn cael cefnogaeth i fyw mewn cartref sy'n diwallu eu hanghenion." Byddai hyn yn 
cael ei gyflawni drwy’r dyhead i ailddefnyddio eiddo gwag yn Sir Ddinbych. 
 

6. Faint mae hyn wedi’i gostio a sut mae wedi effeithio ar wasanaethau eraill? 
  

Roedd costau gweithredu yn £22,000 ac roedd tua £10,000 ohono’n gost cylchol.  
 
Er mai nod y ddeddfwriaeth ydi cynyddu'r cyflenwad o dai sydd ar gael, mae codi 
premiwm yn cynhyrchu rhywfaint o gyllid ychwanegol.   
 
Ym mis Rhagfyr 2017 fe eglurwyd ei bod yn anodd darogan yn gywir yr effaith ariannol y 
byddai codi tâl premiwm yn ei gael, ond paratowyd rhagolygon ar gyfer adroddiad y 
Cyngor yn seiliedig ar:  
 

 niferoedd dangosol o gartrefi gwag hir dymor ac ail gartrefi  

 disgwyliad y byddai tua 70% o eiddo yn bodloni meini prawf esemptiad (yn seiliedig 
ar ymchwil awdurdodau lleol) 

 y gyfradd gasglu yn gyson â chyfradd gasglu cyffredinol Treth y Cyngor  
 



Roedd yr amcangyfrif o niferoedd yr eiddo ym mhob dosbarthiad yn seiliedig ar ddata a 
gofnodwyd ym mis Tachwedd 2017 ac maent i'w gweld yn y tabl isod. Mae’r tabl yn 
cymharu’r ffigurau hyn gyda’r data mwyaf diweddar o fis Tachwedd 2018:  
 

Math o eiddo 

 Nifer y 
rhagwelwyd 

yn 
Nhachwedd 

2017 

Nifer 
Gwirioneddol 

Tachwedd 
2018 

Ail gartrefi  250 434 

      

Eiddo Gwag Hir Dymor – Ddim yn Gymwys 799 373 

Eiddo Gwag Hir Dymor sy’n gymwys am Bremiwm  147 383 

Cyfanswm Eiddo Gwag hir Dymor  946 756 

 
Mae’r tabl yn dangos bod cyfanswm yr eiddo gwag hir dymor wedi lleihau o 190, er mae'r 
nifer sy’n gymwys i dalu premiwm wedi cynyddu o 236. Bu cynnydd hefyd o 184 mewn 
eiddo’n cael eu hystyried yn ail gartrefi, sy’n awgrymu rhywfaint o ailddosbarthu eiddo 
rhwng categorïau yn ystod y flwyddyn. Mae’r nifer o eiddo sy’n gymwys am premiwm 
eiddo gwag hir dymor yn uwch na’r hyn a ragwelwyd ac mae ganddo effaith disgwyliedig 
ar y sylfaen drethu. Mae’r rhagolygon yn awgrymu y bydd yr effaith ar incwm o Dreth y 
Cyngor tua £238,000 mewn blwyddyn lawn, o gymharu a’r rhagolwg o £99,000 a gyfrifwyd 
y llynedd. Bydd premiymau ar ail gartrefi yn daladwy o fis Ebrill 2019. Mae nifer yr eiddo 
sydd bellach yn cael eu hystyried yn ail gartrefi yn uwch na’r rhagamcan gwreiddiol. 
Byddai’r effaith ar hwn, gan ddefnyddio'r un rhagdybiaethau â Rhagfyr 2017, yn 
cynhyrchu tua £158,000.    

 
Mae’r amcangyfrifon diweddaraf wedi’u cyfrifo yn seiliedig ar y rhagdybiaethau sylfaen ar 
gyfer  2019/20.    
 
Ym mis Ionawr, ysgrifennwyd at bob cwsmer a allai o bosibl fod yn atebol am y premiwm. 
Roedd hyn yn gyfle i gwsmeriaid gysylltu â thîm Treth y Cyngor i drafod eu hamgylchiadau  
a rhoi digon o amser i gwsmeriaid neilltuo arian ar gyfer y cynnydd   Lle y bo’n briodol, 
cyfeiriodd y tîm Treth y Cyngor achosion at y Swyddog Tai Gwag i gael cyngor. 
Defnyddiwyd yr Archwilydd Eiddo lle bo angen i benderfynu ar statws cywir ar gyfer eiddo.  
 

7. Beth yw prif gasgliadau'r Asesiad o Effaith ar Les?  
 
Cwblhawyd asesiad o effaith ar les ym mis Rhagfyr 2017 fel rhan o’r adroddiad gwreiddiol 
i’r Cyngor.  Cafodd ei adolygu ar gyfer yr adroddiad hwn ac nid yw’r casgliad wedi newid, 
sef y byddai cyflwyno premiwm Treth y Cyngor ar eiddo cymwys yn cyflawni bwriad y 
polisi a fyddai yn ei dro yn cael effaith cadarnhaol ar gyflenwad tai lleol. Roedd 
canlyniadau’r ymgynghoriad cyhoeddus yn bwydo mewn i’r asesiad gwreiddiol.   
 

8. Pa ymgynghoriadau a gynhaliwyd gyda’r Pwyllgor Craffu ac eraill? 
 
Ar gyfer y cynnig gwreiddiol yn 2017, cyfathrebwyd yn ffurfiol â phartneriaid mewnol ac 
allanol ar ddiwedd 2016 a dechrau 2017 er mwyn ystyried effaith a buddion y taliadau 
hyn i Sir Ddinbych a’i phartneriaid. Roedd yr adborth cyffredinol yn gefnogol i’r newid i ail 
gartrefi ac eiddo gwag hirdymor.  
 



Cynhaliwyd ymgynghoriad cyhoeddus am bedair wythnos o 16 Tachwedd tan 14 Rhagfyr 
2016.  Derbyniwyd cyfanswm o 49 o ymatebion.   
 
Cynhyrchwyd cyflwyniad er mwyn briffio’r cyngor ar 13 Tachwedd 2017, oherwydd 
cyfyngiadau amser ni chafodd y cyflwyniad ei roi ar y dydd a chafodd ei rannu â’r aelodau 
i’w adolygu a rhoi sylwadau. 
 
Cyflwynwyd yr adroddiad ffurfiol i’r Cyngor Llawn ar 5 Rhagfyr 2017. 
 

9. Datganiad y Prif Swyddog Cyllid 
 
Mae’r gwaith o weinyddu’r polisi wedi cael ei weithredu’n llwyddiannus. Mae’r effaith 
posibl ar gyllid yn weddol fychan ac fe’i tybiwyd yn yr amcangyfrifon sylfaen dreth ar gyfer 
y flwyddyn ariannol nesaf. Mae amcanion y polisi yn gyson â rhai’r Cynllun Corfforaethol 
a dylent helpu i gyfrannu at ailddefnyddio cartrefi.  
  

10. Pa risgiau sydd yna ac a oes yna unrhyw beth y gallwn ei wneud i'w lleihau? 
 
Gallai cyflwyno’r premiwm ar ail gartrefi annog mwy o eiddo i gael eu cofrestru ar gyfer 
Trethi Annomestig Cenedlaethol yn hytrach na Threth y Cyngor a fyddai’n effeithio ar 
sylfaen gyllid lleol. Mae’r arfer yma wedi cael ei nodi mewn nifer o awdurdodau eraill.  
 
Gallai’r ffaith nad yw’r premiwm yn cael ei osod yn gyson ar draws Eiddo Gwag Hirdymor 
ac Ail Gartrefi fod yn her weinyddol wrth i gwsmeriaid symud o un categori i'r llall.  
 
Mae’n aneglur sawl ail gartref presennol a fyddai’n bodloni’r meini prawf i gael eu 
cofrestru ar gyfer Trethi Annomestig Cenedlaethol.  

  
11. Pŵer i wneud y Penderfyniad 

 

 Deddf Tai (Cymru) 2014  

 Rheoliadau’r Dreth Gyngor (Eithriadau rhag Symiau Uwch) Cymru 2015 
 


